
ADMINISTRASYON CUOMO A ANONSE POU AXA PEYE $20 MILYON DOLA NAN PENALITE POU 

VYOLASYON ASIRANS POU PWODUI RETRÈT YO 

 

Plizyè dizèn milye polis asirans te chanje pou Nouyòkè yo potansyèlman limite randman yo san pre-avi 

adekwat a DFS 

 

Gouvènè Andrew M. Cuomo te anonse jodia ke AXA Equitable (“AXA”) pral peye yon $20 milyon dola 

nan penalite a Depatman Sèvis Finansye (DFS) pou vyolasyon lwa sou asirans ki gen rapò a sèten pwodui 

anwite varyab, ki se envestisman ke anpil konsomatè konte sou yo pou ede peye pou retrèt yo. Yon 

ankèt DFS te dekouvri ke AXA te fè chanjman nan sèten pwodui anwite varyab ki limite potansyèl 

randman pou kliyan ki la deja yo san li pa bay pre-avi adekwat a DFS. Omisyon sa yo limite kapasite DFS 

pou mete anplas pwoteksyon enpòtan pou konsomatè yo, tankou mande kliyan aktyèl yo pou 

afimativman “patisipe nan” pwodui altere a olye ke yo rete nan envestisman pa defo a. Sa a afekte 

plizyè milye Nouyòkè yo ki genyen pwodui anwite varyab nan AXA.  

 

“Asirè yo genyen responsabilite fondamantal pou yo klarifye alavans avèk regilatè yo patikilyèman lè 

aksyon yon konpayi afekte epay retrèt plizyè dizèn milye Nouyòkè,”Gouvènè Cuomo te deklare. 

“Malerezman, AXA pat satisfè tès debaz la e aksyon jodia ta dwe voye yon siyal ke si yo neglije pou fè sa 

li tou senpleman pa akseptab.” 

 

Benjamin M. Lawsky,Sipè-entendan Sèvis Finansye, te deklare “Lè li kesyon de pwodui retrèt, asirè yo 

dwe ale odela pou eksplike nenpòt chanjman ki ta modifye randman envestisè yo. Nan ka sa a, AXA te 

chanje règleman yo nan pwodui entèmedyè enpòtan sa yo e li ta dwe fè plis pou l bay enfòmasyon osijè 

chanjman sa yo a Depatman an. AXA te fè byen lè li te rezoud pwoblèm sa a.”  

 

Nan 2009, 2010, ak 2011, AXA te depoze yon demann bò kote DFS ak ajans predesesè li yo pou modifye 

ak refòmile Plan operasyon pou sèten kont anwite varyab nan fason pou l aplike estrateji Jesyon Taktik 

AXA li yo (“ATM Strategy”). Dokiman sa yo, nan sa AXA te aplike estrateji ATM a nouvo fon ak sa ki 

egziste deja, te neglije pou enfòme ak adekwatman eksplike a DFS enpòtans chanjman sa yo ki koze pa 

entwodiksyon ak aplikasyon Estrateji ATM a titilè kont yo ki la deja. Pa egzanp, dokiman yo pat adrese 

kijan titilè aktyèl yo ki pat chwazi pou envesti nan Estrateji ATM la kapab arive envesti nan jan de fon sa 

yo.  

 

Estrateji ATM lan deziyen pou lise randman sou lajan yo pandan yon peryòd kote gen gwo volatilite sou 

mache a. Toutfwa, aplikasyon estrateji ATM kapab, espesyalman pandan volatilite mache a, limite 

benefis ki kapab akimike sou kont yon titilè san estrateji ATM lan.  

 

Anpil titilè kont ki te envesti nan pwodui a rant varyab yo, enkli anwite varyab yo avèk garanti benefis 

lavi ak lanmò, paske yo te enterese nan fè envestisman pi agresif pou kaptire mache kap montre a. Asirè 

sa yo te konfòtab nan pran pozisyon agresif sa yo paske yo te achte yon anwite benefis garanti ki bay 

sèten nivo benefis kèlkeswa pèfòmans opsyon envestisman yo te chwazi a.  

 

Chanjman yo efektivman te modifye nati pwodui ke asirè yo te achte a, toujou AXA pat eksplike nan 

dokiman w lan a Depatman an ke li tap fè jan de chanjman sa yo nan pwodui anwite varyab li yo. Absans 

detay ak diskisyon nan dokiman yo osijè siyifikasyon aplikasyon Estrateji ATM gen efè nan bay Depatman 

manti osijè etandi ak konsekans potansyèl yo nan Estrateji ATM sou lajan enpòtan yo ak posib 

konsekans pou asirè yo.  

 

Ankèt DFS la te fèt pa Chris Mulvihill, Konseye Prensipal Sipè-entandan, ak Anna MacCormack, Asistan 

Konseye, anba sipèvizyon Joy Feigenbaum, Sipè-entanda Adjwen Egzekitif, Fwod Finansye ak 

Pwoteksyon Konsomatè.  

 

Pou wè yon kopi regleman DFS ki pwopoze yo, tanpri ale sou lyen.  

